
- 2020-ci ilin sonlarında baş vermiş İkinci Qarabağ müharibəsi noya-
brın 10-da   Azərbaycan, Rusiya prezidentləri və Ermənistan baş nazi-
ri arasında imzalanmış üçtərəfli bəyanatla başa çatıb. Bəyanatın 9-cu 
maddəsində regionda nəqliyyat kommunikasiya xətlərinin, o cüm-
lədən Azərbaycan Respublikasının qərb bölgəsi ilə  Naxçıvan Muxtar 
Respublikası arasında bağlantının qurulması əks olunub və bu da öz 
növbəsində vətəndaşların, nəqliyyat vasitələrinin maneəsiz hərəkətini 
və hər iki istiqamətdə malların daşınmasını təmin edir. Nəqliyyat pros-
esinə nəzarəti Rusiya Federal Təhlükəsizlik Xidmətinin (FTX) Sərhəd 
Mühafizə Xidmətinin şəxsi heyətinin həyata keçirməsi nəzərdə tutul-
muşdu. 

- Azərbaycan Ermənistanın Meğri vilayətindən keçməsi nəzərdə tutulan 
bu xətti Azərbaycan bölgənin tarixi adı ilə Zəngəzur dəhlizi kimi ifadə 
edir. Ermənistan isə bu yola Syunik adı ilə istinad edir. 

 Qeyd: Azərbaycan ərazilərinin Ermənistan tərəfindən işğalı zamanı 
(1993-2020) əvvəllər mövcud olmuş və keçmiş işğal olunmuş ərazilər 
vasitəsilə Azərbaycanı Naxçıvanla birləşdirən nəqliyyat infrastrukturu, 
xüsusən də dəmiryol xətti dağıdılıb. Bundan əlavə, sovet dövründə Er-
mənistan ərazisindən keçən dəmir yolu xətti Ermənistan hakimiyyəti 
tərəfindən baxımsız qalıb və yararsız  vəziyyətə düşüb.

- Azərbaycan Zəngəzur dəhlizinin bütün region ölkələrinə, o cümlədən 
də Ermənistana fayda gətirəcəyini bəyan edir. (Layihə ilə bağlı daha de-
tallı BMTM-in hazırladığı təhlildən tanış ola bilərsiniz). Bu xətt Ermən-
istanla Azərbaycan arasında birbaşa əlaqə yaratmaqla yanaşı, Ermən-
istan, Azərbaycan və İran arasında SSRİ dövründə fəaliyyət göstərmiş 
Naxçıvanın Culfa rayonunda kəsişən bağlantını bərpa edəcək. Bundan 
əlavə, Qars-Gümrü-Naxçıvan-Meğri-Bakı (KGNMB) marşrutu Türkiyəni 
region ölkələri ilə birləşdirəcək.

- Rusiya da bu layihədə maraqlıdır. Ermənistanla Avrasiya İqtisadi Birli-
yində birgə təmsil olunmalarına baxmayaraq iki ölkə arasında birbaşa 
əlaqə yoxdur. 

- Türkiyə daha geniş Avrasiya bağlantısı naminə layihəyə güclü dəstək 
verir.

-  Ermənistan Azərbaycanın Zəngəzur dəhlizi üçün ekstrateretorial sta-
tus istəməsini bəhanə edərək keçid verməkdən imtina edib. Lakin 
Azərbaycan tərəfi bu iddianın yanlış olduğunu açıqlayıb. Ermənistan 
Azərbaycan və Rusiya ilə birgə üçtərəfli komissiyanın işini pozub.

- Azərbaycanın narahatlığı Ermənistan ərazisindən keçidin təhlükəsizliyi 
ilə bağlıdır. Bu məsələ Ermənistan tərəfindən həll olunmayıb.

- İran da həmçinin Zəngəzur dəhlizinin bu ölkənin Ermənistanla birbaşa 
bağlantısını pozacağını bəhanə edərək layihəyə qarşı çıxır. İran mahi-
yyət etibarı ilə Zəngəzur dəhlizinin ölkənin geoiqtisadi dəyərini iki əsas 
səbəbə görə azaldacağını düşünür:

1. Tehran Azərbaycan ərazisi ilə Naxçıvan Muxtar Respublikası arasında 
əsas bağlantı olmaq xüsusiyyətini itirəcək.

2. İran Türkiyə ilə Mərkəzi Asiya arasında tranzit rolunu itirəcək. 

- 2022-ci ilin 11 mart tarixində Azərbaycan və İran iki ölkə arasında nəqli-
yyat xəttinin tikintisinə dair Anlaşma Memorandumu imzalanıb. Bu 
xətt İran ərazisindən keçməklə Azərbaycanı Naxçıvana birləşdirəcək. 
6 oktyabr 2023-cü il tarixində iki ölkə arasında Azərbaycanın Zəngilan 
rayonunun Ağbənd qəsəbəsi yaxınlığında avtomobil yolu körpüsünün, 
gömrük-sərhəd infrastrukturunun təməlqoyma mərasimi keçirilib.

- Ermənistan baş naziri Nikol Paşinyan 26 oktyabr 2023-cü ildə Gürcü-
standa keçirilən Tbilisi İpək Yolu Forumunda Türkiyə, Azərbaycan, İran 
və Gürcüstanı Ermənistan vasitəsilə birləşdirəcək “Sülhün kəsişməsi” 
adlandırdığı regional nəqliyyat təklifini açıqlayıb. 

- Layihə Ermənistan, Türkiyə və Azərbaycan arasında avtomobil yol-
larının, dəmir yollarının, boru kəmərlərinin, kabellərin və elektrik 
xətlərinin yenilənməsini və inkişafını nəzərdə tutur.

- Hazırda Ermənistandan yalnız Gürcüstana işləyən bir dəmiryol xətti 
mövcuddur.

- Ermənistanın Azərbaycanla sərhədi 1993-cü ildən (Ermənistan işğalı 
başlayandan) 2020-ci il qədər bağlı qalıb. 

- Ermənistan baş naziri Nikol Paşinyan bildirib ki,  regional xətlərin açıl-
ması ölkələrin suverenliyi və hüquq çərçivəsində baş verməlidir və 
bununla o, Azərbaycanın Zəngəzur dəhlizi vasitəsi ilə Ermənistan əra-
zisində ektraterretorial status tələb etməsinə dair Ermənistan tərəfinin 
iddialarına işarə vurub.

- Ermənistanın “Sülhün kəsişəsi” ideyası ümumilikdə boş bəyanatdır, 
çünki yeganə etibarlı nəqliyyat əlaqələri Azərbaycan ərazisindən keçir 
və bu da Zəngəzur dəhlizinə bağlıdır. Bu o deməkdir ki, Ermənistanın 
İranla əlaqəsi iqtisadi cəhətdən yalnız Azərbaycanın Naxçıvandakı Cul-
fa rayonu vasitəsilə mümkündür. Ermənistanın şərq marşrutları Azər-
baycandan, qərbə olan marşrutları isə Türkiyədən keçir və bu xətt  Er-

mənistanın Azərbaycanla nəqliyyat əlaqələrinin açılmasından asılıdır. 
- İkinci Qarabağ müharibəsi bitəndən bu yana son üç il ərzində Erməni-

stan Azərbaycanla hər hansı nəqliyyat layihəsinin reallaşdırılması üçün 
heç bir addım atmayıb. 

- Bunun fonunda Azərbaycan Prezidentinin xarici siyasət məsələləri üzrə 
köməkçisi Hikmət Hacıyev, “Zəngəzur dəhlizi artıq Azərbaycan üçün 
cəlbedici deyil, biz İrandan keçən marşruta üstünlük veririk”,- deyə 
açıqlama verib. 

- Bu il noyabrın 22-də ABŞ Dövlət katibinin köməkçisi Çeyms O`Brayn Xa-
rici Əlaqələr Komitəsində çıxışı zamanı Azərbaycanla bağlı səsləndird-
iyi digər tənqidi fikirlərlə yanaşı ABŞ-ın Azərbaycanla Naxçıvan ar-
asında nəqliyyat xəttinin İran deyil, Ermənistan vasitəsi ilə açılmasına 
üstünlük verdiyini bildirib. Oktyabrın 23-də Ermənistan və İran iki ölkə 
arasında yolun tikintisinə dair müqavilə imzalayıblar.  (https://en.arm-
radio.am/2023/10/23/armenia-iran-sign-contract-on-construction-
of-32lm-agarak- kajaran-road/…). Təəccüblü şəkildə ABŞ rəsmisi buna 
etiraz etmir, lakin Azərbaycanla İran arasında əlaqənin əleyhinə çıxır. 

- Azərbaycanın daha yaxşı bağlantı yaratmaq səylərinə baxmayaraq 
Ermənistan İranın və ənənəvi Orientalist baxışlarına görə Azərbayca-
na qarşı qərəzli olan  müəyyən Qərb ekspertlərinin və siyasətçilərinin 
dəstək verməsi ilə Zəngəzur layihəsinə qarşı çıxıb.

- Azərbaycan bir çox nəqliyyat layihələrini, o cümlədən uğurlu şəkildə 
icra olunan və genişlənən Bakı-Tbilisi-Qars dəmiryol xəttini həyata 
keçirib. Lakin 2007-ci ildə bu xəttin Ermənistanı təcrid etmək üçün 
nəzərdə tutulduğunu düşünərək Avropa İttifaqı və ABŞ dəmiryol xət-
tinin maliyyələşdirilməsinə və təşviqinə yardım etməkdən imtina ed-
iblər. Onlar ABŞ-dakı erməni lobbisinin ABŞ Konqresinə təzyiqlərin-
in də köməyi ilə Qars-Gümrü-Tbilisi (BTQ) dəmiryol xəttinin yenidən 
açılmasını dəstəkləyiblər. Azərbaycan Gürcüstana illik 1 faiz dərəcəsi 
ilə 25 il müddətində qaytarılması planlaşdırılan 220 milyon ABŞ dol-
ları məbləğində kredit verməyə razılaşıb. Bununla belə, 2017-ci ildə Aİ  
“qədim İpək Yolu boyunca Avropa ilə Asiya arasında sürətli və etibarlı 
quru əlaqəsini təmin edəcək” BTQ-nin açılışını alqışlayıb.

- Təəssüf ki, ABŞ və Avropa İttifaqının yanaşması çox dəyişməyib və 
qərəzli və qeyri-konstruktiv olaraq qalır.

- Azərbaycan Avropa və Asiya arasında artan yükdaşımaları fonunda öz 
ərazisindən keçən  bir neçə nəqliyyat infrastrukturu layihələrini uğurla 
icra edir. 

- Əgər Ermənistan həqiqətən də regional təcriddən xilas olmaq və nəqli-
yyat layihələrindən faydalanmaq istəyirsə, praktik addımlar atmalı və 

boş şüarlar və PR kampaniyalarına arxalanmaq əvəzinə Azərbaycan-
la birgə işləməyə başlamalıdır. Qərb aktorları- ABŞ və Avropa İttifaqı 
(əsasən də Fransa) region ölkələrini bir-birinə qarşı çevirmək əvəzinə 
regional kommunikasiya layihələrini dəstəkləməlidir. Bunu İran Rusiya 
və digər region ölkələri də etməlidir. 

Fərid Şəfiyev, 
Beynəlxalq Münasibətlərin Təhlili Mərkəzinin İdarə Heyətinin Sədri 

